
ANNOTASIYA: 

  Ma'lumki, Oʻzbekistonda ikkinchi jaxon urushidan keyin sonoat, ishlab 

chiqarish, transport tizimi va yoʻllar birmuncha ogʻir axvolda edi. 20 asrning 70-80 

yillariga kelib ushbu tizimda ancha rivojlanish boʻlgan. Ayniqsa, Toshkent viloyatida 

transport tizimidagi taraqqiyot va uning jamiyatga ta'siri ancha samarali boʻlgan. 

Ushbu maqolada  ushbu yillardagi transport tizimidagi ijobiy oʻzgarishlar   xaqida 

ma'lumot beriladi.  

Kalit soʻzi: Avtomabil transporti, Avtomobil yoʻllari, Avtokorxonalar, yuk 

avtokorxonalari,  yuk tashish, sanoat korxonalari, aloqa punktlari, yoʻlovchilar va yuk 

tashish hajmlari,  yangi avtoxoʻjaliklar. 

ABSTRACT: 

It is known that after the Second World War in Uzbekistan, production, 

transport system and roads were in a somewhat difficult situation. By the 70s and 80s 

of the 20th century, this system had received significant development. Especially in 

the Tashkent region, progress in the transport system and its impact on society were 

much more effective. This article will tell you about the positive changes in the 

transport system over the years. 

Keywords: Automobile transport, Highways, parking lots, freight car parking, 

freight transport, industrial enterprises, communication points, passenger and freight 

traffic volumes, new auto repair shops. 

 

Avtomobil transporti xalq xoʻjaligining murakkab tarmogʻi boʻlib, mehnat 

unumdorligi  va avtomobil  xoʻjaliklarining rentabel ishlashiga  juda koʻp faktorlar 

ta'sir koʻrsatgan. Avtomobil qatnovidan, prisep va priseplardan keng koʻlamda, 

avtomashinalarning yuk koʻtarish quvvatidan toʻgʻri foydalanish, moddiy vositalarni 

tejab ishlatish, avtomashinalarning joriy ta'miri sifati, mashinalarning liniyalarida  

ishlash muddati, mehnat va ish haqining toʻgʻri tashkil qilish avtomobil transportida 

mehnat unumdorligiga bevosita ta'sir koʻrsatdi. 1960-1980 yillarda umum 

foydalanadigan avtomobil transporti korxonalari butun  avtomobil transportida 

oldingi oʻrinlarni mustahkamlab oldi. Bu korxonalari harakatidagi tarkiblardan 

unumli foydalanish maqsadida ilgʻor usullarni joriy etib, yuk va yoʻlovchilar tashish 

jarayoni oqilona tashkil qilingan yirik korxonalarga aylandi. 

Toshkent viloyati aholi zichligi jihatidan etakchi oʻrinni egallaydi. Bu  

hududda joylashgan  sanoat shaharlari hamda qishloqlarida yashovchi koʻp millionli 

yoʻlovchilarning avtotransportlarga boʻlgan ehtiyojlarini  qondirish, hizmat sifati va 

madaniyatini oshirish, yoʻlovchilarni ibelgilangan qisqa muddatlarda, aniq 

harakatlanish jadvali asosida manzillarga etkazish gʻoyat muhim va dolzarb vazifadir. 

Shu jihatdan korporasiyaning  yirik tizimlaridan hisoblangan 

“Toshviloyatyoʻlovchitrans” konserni  korxonalarida qanday chora-tadbirlari 

koʻrilayaati, konsern  tizimlarida ayniqsa bozor munosabatlari va isloh qilinayapti.  

Avtobuslarda yoʻlovchilar tashish ham yildan yilga oʻsdi. Bunda 

respublikada avtobus marshrutkalarining koʻpayishi  va avtobus qatnaydigan yoʻllar 

uzayishi asosiy sabablardan biri boʻldi. Agar 1953 yilda respublikada hammasi 325 

avtobus, 126 avtobus marshruti va uning uzunligi 3044 kilometr  boʻlib, 42,6 million 

yoʻlovchi tashilgan boʻlsa, 1965 yilga kelib avtobuslarningsoni 32564  kilometr, 

tashilgan yoʻlovchilar soni 629,7 million kishini tashkil qildi,  shundan 163,4 million 

yoʻlovchi shaharlararo avtobuslarda tashildi. Shu yillarda  engil taksi va yuk 

mashinalarikoʻpaydi. Yoʻlovchilar tashish oshdi. 1965 yilda engil taksi 

mashinalarining umumiy yoʻl bosishi 188,5 million kilometrni, shunday pulli yoʻl 

bosishi 154,5 million kilometrni tashkil etdi. [1] 

Bu yillarda  avtomobil transportida yoʻlovchilar tashish ham toʻxtovsiz oshib 

bordi.1979 yilda yoʻlovchilar oboroti 1960 yilga  nisbatan 6,2 marta oshib, 1 

pasajirning oʻrtacha yoʻl bosishi shaarlar ichida 5,6 km ni va shaharlararo -41,2 km ni 

tashkil etdi. 1968 yilning 1 dekabrida yoʻlovchi tashaiga ixtisoslashtirilgan Toshkent 

viloyat avtotresti tashkil etilganida, uning tarkibida 10 ta avtobus taksomotor saroyi 

va xoʻjalik hisbidagi “Toshkent” avtovokzali bor edi, jami 10 avtobus, 112 ta engil 

taksimotorlar viloyat yoʻlovchilari  xizmatiga jalb qilingan edi. Yangi trestga katta 

ishlab chiqarish tajribasiga ega mutaxssislar V.A.Podkovirin, V.P. Skvorsov rahbar 

qilib tayinlandi. Boʻka, Yangibozor, Oqqoʻrgʻon, Yangiyoʻl, Toʻytepa, Boʻstonlik, 

Keles va Angren avtosaroylarida ishlab chiqarish korpuslari qurilib, texnika jihozlari  

bilan ta'minlandi, avtobus va engil avtomobillarni yuvish, agregatlarni ta'miralsh va 

diagnostika postlari ishga tushirildi, atrof muhitni muxofaza qilish choralari 

koʻrildi.[2] 

1970 yil oxiriga kelib avtotrest xoʻjaliklarida jami avtobuslar soni 1250 ta, 

engil taksomotorlar soni esa 235 taga etkazildi, va yakunlari  boʻyicha 174,3 million 

yoʻlovchi tashailib 23 mln. soʻmdan ziyod daromad olindi. Jami 256 ta yoʻnalishda 

avtobuslar uzluksiz harakat qildilar. Bulardan tashqari  115 ta shaharlarda, 158 tasi 

shahar atrofi va 68 tasi shaharlararo yoʻnalishlarda xizmat koʻrsatdilar. [3] 

70-yillarda avtoboshbekat va avtoshohbekatlarlar qurish avj oldirilib 

Toʻytepa avtobus taqsimotlar saroyi tashkil topdi. 2200 ta yoʻlovchiga xizmat 

koʻrsatishga moʻljallangan va Oʻrta Osiyoda eng yirik  “Toshkent” avtoboshbekati 

qurib bitkazildi va poytaxtnining goʻzal binolaridan biriga aylandi. Bu bekat 

Respublikaning barcha viloyatlari markazlari, qoʻshni respublikalar poytaxtlari va 

yirik shaharlariga har kuni 45 ta yoʻnalish boʻyicha 225 ta avtobus joʻnatib turdi. 

Uning perronlarida 52 ta yoʻlovchi joʻnatish maydonchalari joylashtirildi. Toshkent 

viloyati boʻyicha 96 ta yangi yoʻnalishlar tashkil etildi.[4] 

Shu jumladan 12 ta yangi yoʻnalish ochilib, aholi  yashash manzillari yirik 

ishlab chiqarish korxonalari bilan bogʻlandi. Chirchiqda “Korpolaktam” va 

“Elektroximprom” bilan, Bekobodda “UMZ”bilan, Angren va Yangiobozor 

korxonalari bilan, Olmaliqda “Togʻ metallurgiya kombinati” va “Ximprom zavodi” 

bilantransport qatnovi yoʻlga qoʻyildi. Shahar atrofi yoʻnalishlari “Toshkent -

Chirchiq”,  “Toshkent-Yangi yoʻl”, “Toshkent-Toʻytepa” oraligʻida avtobus qatnay 

boshladi. Vengriyada ishlab chiqarilgan “Ikarus” rusumli avtobuslar harakat tarkibiga 

kelib qoʻshildi. Toʻytepa, Angren, Pskent, Oqqoʻrgʻon va Yangibozor avtobosh va 

avtoshohbekatlari qurilib ishga tushirildi.  

Bu  usul boshqa avtosaroylarda ham qoʻllanib, yil oxiriga  ularning soni 

52taga etkazildi va ular 733 avtobus bilan 63 ta yoʻnalishda  xizmat koʻrsatdilar. 

Chirchiq avtosaroyiga qarashli G.Veys, va F.Abdullaev boshliq brigadalar  “Toshkent 

-Chirchiq” tezyurar  yoʻnalishini namunali yoʻnalish darajasiga koʻtarildi.[5] 

Mamlakatimiz mustaqillikni qoʻlga kiritish arafasida 

“Toshviloyatyoʻlovchitrans” qoshida 17 ta avtosaroy, 6 ta avtoshohbekat va 

avtoboshbekatlar, avtochiptaxonalar faoliyat olib borardi. Keyingi yigirma yil 

davomida viloyat tizimida quyidagi texnik-iqtisodiy koʻrsatkichlarga 

erishildi,jumladan: avtobuslar soni 840 tadan 899 taga, engil avtomobillar soni 170 

tadan 468 taga, avtobuslarning umumiy sigʻimi 32485 yoʻlovchidan 83300ga 

etkazildi, avtobuslardan foydalanish darajasi 0,71 dan 0,736ga etdi, avtobus 

yoʻnalishlari soni 680tadan1598 taga, jami tashilgan yoʻlovchilar soni 138,7 nafardan 

377,4 mln nafarga etkazildi.  

Soʻnggi yillarda mamlakatimizda olib borilayotgan islohotlar va ular 

doirasida qabul qilinayotgan davlat dasturlarida respublikamizning transport-logistika 

sohasini rivojlantirish hamda mamlakatning tranzit salohiyatini oshirish masalasiga 

alohida ahamiyat qaratilmoqda. Zero, har tomonlama rivojlangan transport tizimi 

ichki va tashqi iqtisodiy aloqalarni rivojlantirishda muhim rol oʻynaydi. 

Shu nuqtai nazardan, davlatimiz rahbari tomonidan olib borilayotgan 

islohotlardan koʻzlangan asosiy maqsad mamlakatimiz transport-logistika tizimini 

jahon standartlariga moslashtirish, xalqaro ahamiyatdagi transport koridorlarining 

oʻtkazish qobiliyatini oshirish, yangi arzon va qisqa transkontinental tranzit 

koridorlarini shakllantirish, shuningdek, mintaqa mamlakatlarining jahon transport 

tizimi bilan oʻzaro uygʻunlikdagi rivojlanishi ta'minlashdan iboratdir.  

Prezidentimiz tomonidan 2021 yilning 9 avgust kuni “Transport 

toʻgʻrisida”gi Oʻzbekiston Respublikasi qonunning imzolanishi bilan avtomobil, 

havo, temir yoʻl, suv va shahar yoʻlovchi transporti faoliyati va hamkorligining 

huquqiy, iqtisodiy hamda tashkiliy asoslari va tamoyillari belgilab berildi. 

Shu nuqtai nazardan, mazkur qonun mamlakatimiz transport tizimining 

holati va rivojlanishi uchun juda muhim ahamiyat kasb etib, uning boshqa 

infratuzilma tarmoqlari bilan birga jamiyat faoliyati uchun asosiy sharoitlarni 

ta'minlashi, ijtimoiy-iqtisodiy va tashqi siyosat maqsadlariga erishishda muhim 

element sifatida xizmat qilishi shubhasizdir.   

